
L
ehendabizi hau kon-
tutan hartu beharra: 
Euskal Herri osoan 
gertatzen ari dena be-
har dela, eskualdez 

eskualde, alorrez alor. Bestela, 
irizpide faltsuak moldatuko ditu-
gula. Eta, jakina, ni izaritan egin 
behar da ikerketa. Alde batetik, 
«corpus»-aren egoera, eta beste-
tik, «status»-aren egoera. «Cor-
pus»-ari dagokionez, gure hiz-
kuntzak urrats handiak egin ditu 
azkeneko urte hauetan. Nahiz 
hizkuntza mintzatuari dagokio-

nez, oraindik makal agertu. Eus-
kaltzaindia bera, bide desegoki 
bat eman beldur, ez da Ortoepia 
egoki bat proposatzen ausartzen. 
Hots, arazo larria da, batez ere, 
azentukeraren alorrean. Auzoko 
bi hizkuntzen eraginez, interfe-
rentziak gera eta sarkorragoak 
dira; bai Iparraldean, baita Hego-
aldean ere. Baina, noski, eman 
beharreko urratsak, ikerketa xe-
hea eskatzen du. Eta honek egin-
kizun pisua dakar. Euskal irra-
tiek eta telebistek eragin handia 
dute euskal gizartean, Eta, asko-
tan, moden eraginez, ahoskera 
erdaldunduak eskaintzen dituz-
te. Halaz ere, «corpus»-aren egoe-
ra ez da arazo nagusia. 

Arazo nagusia, hain 
zuzen, «status»-aren mailakoa 

da. Hasteko Nafarroa Garaiko 
agintariek, mespretxuz, gorro-
toz, jokatzen dute «lingua nava-
rrorum» dena, nafartarren hiz-
kuntza, honetxen aurka. Eta hi-
ru «ProvinciaVascongadetan» 
ere, oraingo agintariak gehiegi-
tan at daude, arrotz, euskal mun-
dua ezagutu ere egiten ez dutela-
ko. Bestetik ideia faltsuak heda-
tzen dira. Esate baterako, sozial-
ki euskarak daukan egoera txa-
rra, gu euskaldunon errua dela. 
Gure «utzikeria» dela gakoa. Ha-
laz ere, datu soziolinguitikoek 
garbi erakusten dutenez, euska-
ra ezin erabiltzearen arrazoia er-
daldun elebakarren errua dela. 
Beren inguruan, abertzale omen 
direnek (edo areago, kolore guz-
tietako unionistek) espainiera 

eta frantsesa inposatzen digute-
lako. Oraindik batzuk harritu 
egiten dira erabilpenaren kota 
ezaguerarena baino apalagoa de-
la ikusteaz. Hots, matematikoki 
gizarte elebidunetan hori gerta-
tzen da. Bestalde, non dago «es-
kubide pertsonalen» bidez bere 
hazkundea lortu duen hizkuntza 
minorizaturik? Eta hori teorian 
bakarrik. Zeren-eta Iparraldean 
eta Nafarroa Garaiko eskualde 
zabaletan, ez baitago legezko 
«eskubide pertsonalik» ere. 

Halere badakigu, edo jakin 
egin behar genuke, hiru faktorek 
markatzen dituztela euskararen 
mugak: 

1 - Ezaguera maila minimotik 
behera, ezinezkoa dela euskarak 
beharrezko maila lortzea, Ale-

gia, erdaldun elebakarren maila 
jaitsi behar dela, derrigorrez. Eta 
horrek prezio politikoa duela. 

2 - Ez dela egia, faltsua dela, 
euskaldunon leialtasuna txikia 
dela. Estatistikek eta kalkuluek 
erakusten dute hori. Euskaldu-
nok, ahal dugunean, maiz era-
biltzen dugu euskara geure arte-
an. 

3 - Euskaldunon kontzentra-
zio geografikoa (hau da, gizarte-
ko anisotropia) guztiz beharrez-
koa dela erabilpenaren kota jaso-
tzeko. Nahiz honek, berriz ere, 
prezio politikoa izan. Euskara-
ren bakartasuna, edo nagusita-
suna, lortzeak ondorio politiko-
ak izango ditu. Eta badakigu. Be-
laxkeriak ez daramate inoraka-
su hauetan. Egia ikusi behar da, 
eta garbiki esan herriari: politi-
kari maltzurrak eta ezjakinak sa-
latuz. 

Horra hor, labur laburki, eus-
kararen egoeraz nik azpimarra-
tuko nituzkeen puntuak. 

